
Zer lirateke Etxalarko bestak erraldoi 
eta buruhandirik gabe! Herriko 
ttikienen ilusio aurpegiak ikustea 
bertzerik ez dago Perikok, Juanitak 
eta oraindik izenik ez duten bertze bi 
erraldoiek eta buruhaundiek sortzen 
dituzten emozioak zenbatekoak 
diren konturatzeko!

Hau dela eta, aurten, besten 
hasierako txupinazoa erraldoi eta 
buruhaundiak zaharberritzen aritu 
diren boluntario taldeak emanen 
du. Lan haundia egin dute eta herri 
osoaren izenean, eskerrak eman nahi 
dizkiegu: Maria Puy Urtasun, Juanita 
Etxeberria, Mariasun Sanzberro, 
Mariasun Vertiz, Maria Jose Indaburu, 
Maite Olaetxea, Marta Villamayor, 
Benantxio Elizagoien eta arropa 
berriak egiten Agurne Leiza. Eskerrik 
asko egin duzuen lanagatik eta 
bejondeizuela!

Talde honen lana, etxalartarron  
islada da; auzolana, ilusioa eta 
lanerako gogoa giro ezinhobean. 
Etxalartarrak herriaren alde. Hainbat 
eta hainbat etxalartarren nortasuna 
da eta horri eutsi egin behar diogu, 
denen arteko besta herrikoiak 
ospatzeko eta herria aitzinera 

joateko.  Ez gara aspertuko eskerrak 
emateaz… Herri Lasterketako 
taldea, Herr i  Afariko taldea, 
Asauko antolatzaile taldea, Herriko 
Trikitilariak, Txistulariak, Pilotariak, 
Guraso Elkartea, Eskaladako taldea, 
Erraldoi eramaile taldea, Andre Mari 
Dantza taldea, Altxata, Etxalarko 
gazteak… eta modu batean edo 
bertzean, partehartzen duzuenei, 
egiatan, ESKERRIK ASKO zuek gabe, 
ez genuke horrelako bestarik izanen.

Bertzalde, bertze behin, herrian 
txikiziorik ez izatea eta denen artean 
errespetuzko besta batzuk ospatzea 
espero dugu. Leku publikoetan, 
petardo haundien debekuarekin 
segituko dugu plazako ekintzetan 
soinuek ez molestatzeko, jendea 
lasai ibiltzeko herriko xoko guztietan 
eta, batez ere deus ez hautsi edo 
hondatzeko. ,

Akautzeko, animatu nahi zaituztegu 
bestetan partehartzera eta 
gozatzera, betiere errespetua, 
tolerantzia, euskara eta berdintasuna 
bistatik galdu gabe.

Gora Etxalar eta gora Etxalarko 
bestak!

Alkatearen agurra

Xabier Etxarte Mikelestorena
Alkatea

Aurrekontua

Aldizkari honetan agertzen diren argazkien egileak: Irune Elizagoien, Unax Etxarte eta 
Joseba Olagarai 

Argitaratzailea: Etxalarko Udala · Lege Gordailua: NA 1248-2015

ABUZTUAK 14 Asteazkena
Lasterketa herrikoia 17:00 150,00 €

Agerraldi isila 19:45

Altxaferuak 20:00 200,00 €

Xanpaina eta goxokiak 20:00 300,00 €

Kankailuak 20:00 800,00 €

Elutxa txaranga 20:00 - 00:00 2.500,00 €

Txistulariak/trikitilariak 20:00 Herriko txistulari eta trikitilarien eskutik

Herri Afaria 21:30 Etxalarko Gazteen eskutik

Txarangakoen afariak Herri afarian 21:30 250,00 €

Itzal Erromeria 00:30 - 03:30 2.420,00 €

ABUZTUAK 15 Ortzeguna
Gaiteroak 10:30 500,00 €

Dantza emanaldia 12:30 Andra Mari Dantza Taldearen eskutik

Musika Dantzariendako 12:30

Dantzarien Luntx-a 13:30 250,00 €

Herri Kirolak (proba ezberdinak) 18:30 1.375,00 €

Dantzari eta txistularien afaria 21:00 800,00 €

Su artifizialak 23:00 700,00 €

Fan&Go Taldea 20:00 - 22:00 eta 00:00 - 03:00 2.300,00 €

ABUZTUAK 16 Ortziralea
Diana 10:00 Herriko trikitilarien eskutik

Haurrendako jokuak 11:00 - 13:00 eta 15:00 - 17:00 1.650,00 €

Asau Ttiki 13:30 Guraso Elkartearen eskutik

Eskalada 16:30 - 18:30 Miren, Paxku eta laguntzaileen eskutik

Herri Kirol Desafioa 18:00 - 19:00 1.000,00 € Etxalarko Gazteen eskutik

Jaian Jai Taldea 19:30 - 21:30 1.469,70 €

DJ Track- A 00:00 - 04:00 1.400,00 €

ABUZTUAK 17 Larunbata
Diana 10:30 Herriko txistularien eskutik

Herriko umeen XXXVII. pilota txapelketa 11:00

Gazteen XIII. Binakako esku pilota txapelketa 12:00

Pilotari finalisten bazkaria 150,00 €

Pilotako sari banaketak 13:00 Babesleen eskutik

XXX. Mus txapelketa 17:00

Trikitilarien emanaldia 18:30 Herriko trikitilarien eskutik

Trikitilarien merienda 200,00 €

Saltoka 19:30 - 21:00 1.200,00 €

Laket Taldea 00:00 - 03:00 2.541,00 €

ABUZTUAK 18 Igandea
Diana Elutxa Txarangarekin 10:30

Hodei Magoa 12:30

Bertsolariak  + Gai jartzailea 14:00 1.000,00 € Larraburua Elkartearen eskutik

Asaua 14:00 Etxalarko Gazteen eskutik

Txarangakoen bazkariak Asauan 300,00 €

Jolas dinamikoak, sortzaileak eta pantaila gabekoak 16:30 - 18:30 550,00 €

Trikidantz Taldea 20:00 - 22:00 2.650,00 €

Jalisko DJ 23:30 - 03:30 800,00 €

KIOSKOAREN MUNTAIA ETA ALOKAIRUA 5.900,00 €

SGAE 1.000,00 €

Prezioak BEZa barne 34.355,70 €

17:00 VIII. Lasterketa herrikoia. 
Haur eta helduentzat lasterketa ez 
lehiakorra. 12 urtetik beherako haurren 
izen ematea.
	 17:30 	 Haurren lasterketa. 		
		  Helduen izen ematea
	 18:00	 Helduen lasterketa.		
		  Ondotik merienda	  
Oharra  Gertatzen ahal den edozein 
ezbehar ez da antolatzaileen ardurapean 
geldituko.

19:45 Agerraldi isila ‘Euskal Presoak 
Euskal Herrirat’.

20:00 Altxaferua, txistulariak, 
trikitilariak, ELUTXA txaranga, 
buruhandiak eta kankailuak. Xanpaina 
eta goxokiak banatuko dira.

21:30 Herri afaria frontoian. Txartelak 
hartzeko epea abuztuaren 10ean 
bukatuko da. Txartelak 30€ balioko 
du. Epez kanpo erosten duenak 
5€ gehiago ordaindu beharko ditu. 
Txartelak Elutsan eta Herriko ostatuan 
daude salgai. Herri afarian eta ondotik 
ere txarangak animatuko du giroa.

00:30-03:30 Dantzaldia ITZAL 
ERROMERIA taldearekin.

Abuztuak 14,  
asteazkena

Abuztuak 15,  
ortzeguna Andre Mari eguna

10:30 Diana gaiteroekin, buruhandi eta 
kankailuekin.

12:00 Meza nagusia txistulariekin eta 
ondotik Javier Perez de Azpeitiaren 
organo kontzertua.

12:30 Herriko dantzarien saioa 
txistulari eta musikariekin. Ondotik 
eskola zaharreko estalpean 
hamaiketakoa dantzari eta 
musikarientzat.

18:30 Herri Kirolak. Proba konbinatuak.  
	 Aizkolariak: 
	 Oier eta Xuban Kañamares
	 Arpanlariak: 
	 Irune Biurrun eta Daniel Saldias 
	 / Sela Goñi eta Jesus Goñi
	 Harri-jasotzailea
	 Ane Cestau

20:00-22:00 eta
00:00-03:00 FAN & GO taldearen 
emanaldia.

23:00 Su artifizialak.

Abuztuak 16,  
ortziralea Haur eta gazteen eguna

10:30 Diana herriko trikitilarien eskutik, 
buruhandi eta kankailuekin. 

11:00-13:00 eta
15:00-17:00 Haurrendako Joku Parkea.

13:30 Asauttiki. Txartelak 12€ balioko 
du. Txartelak hartzeko epea abuztuaren 
10ean bukatuko da. Epez kanpo erosten 
duenak 3€ gehiago ordaindu beharko 
ditu. Bertze urteetan bezala, berendua 
prezioan sartu dago. Landagain Guraso 
Elkarteak antolatua.
Oharra: Bazkaltzerakoan edo ondotik 
gertatzen ahal den edozein ezbehar 
ez da Guraso elkartearen ardurapean 
geldituko.

16:30-18:30 Eskalada Frontoi gibelean 
haur eta helduentzat.

17:00 Apar besta plazako aparkalekuan.

18:00 Herriko Gazteen arteko Herri Kirol 
desafioa.

19:30-21:30 JAIAN JAI taldea.

00:00-04:00 DJ TRACK-A.

11



12



Abuztuak 17,  
larunbata

10:30 Diana herriko txistularien eskutik, 
buruhandi eta kankailuekin.

11:00 Herriko umeen XXXVII. pilota 
txapelketa Finalak. Aurre-Benjaminak/ 
Benjaminak, Benjaminak/Alebinak, 
Infantilak.

12:00 Aitor Danboriena Memoriala XIII. 
pilota txapelketako finala.

13:00 Pilotako sari banaketa.

17:00 XXX. Mus txapelketa. Bi 
kategoria izanen dira; haundiena eta 16 
urtetik beheitikoena. 
Apuntatzeko 16:30etik aitzinera.

18:30 Herriko trikitilarien saioa. 
Ondotik trikitilarientzat merienda 
eskola zaharretan.

19:30-21:00 SALTOKA Euskal Musika 
eta dantza tradizionala.

20:00 Museko sari banaketa. 

00:00-03:00 LAKET taldea.

Abuztuak 18,  
igandea Asau eta Jubilatuen eguna

10:30 Diana ELUTXA txarangaren 
eskutik, buruhandi eta kankailuekin

12:30 Hodei magoa.

14:00 Bertso bazkaria Larraburuan. 
Denentzat irekia. Sebastian Lizaso 
eta Onintza Enbeitia bertsolariak 
eta Joseba Olagarai gai jartzailea. 
Txartelak hartzeko, Larraburua 
elkarteko juntakideen bidez. Bazkideak 
30€ eta bazkide ez direnak 35€

14:00 Asaua ermitako zelaian. Plaza 
ingurutik ELUTXA txarangarekin 
batera denak elkarrekin abiatuko dira 
ermitako zelaira. Txartelak hartzeko 
epea abuztuaren 14an akautuko da. 
Txartelak 30€, epez kanpo 5€ gehiago. 
Buelta landatan barna izanen da.

16:30-18:30 Joko dinamikoak, 
sortzaileak eta pantailarik gabekoak 
haurrentzat. TXIRIBUELTAren eskutik 

19:00-23:00 Puntu Morea Herriko 
plazan. Eraso matxisten aurrean arreta 
emateko zerbitzua.

20:00-22:00 TRIKIDANTZ taldea.

23:30-03:30 DJ J&J

15



16



17



18



Herriko bestak Etxalarko Udalak sustatu 
ditu eta hainbat talderen laguntzarekin 
antolatu dira. Prestaketak aitzinetik egin 
dira. Zurekin, zuretzat. Guretzat.

Bestak hasi baino lehen, gizarte zerbitzutik 
egun horietarako nahi duzun substantzien 
kontsumo-ereduari edo kontsumorik ezari 
buruzko hausnarketa egitera gonbidatu 
nahi zaitugu.

Onena da norberak bere gogoeta egitea, 
bakarka edo taldean, eta norbere erabakiak 
hartzea; bestez nola gozatu pentsatu ez 
baduzu, hemen ideia batzuk eskaintzen 
dizkizugu...

Adingabea bazara, kontsumoa debekatzen 
duten legeez gain, hazten ari zaizkizun zure 
gorputza eta adimena dira zure altxorrik 
handienak. Zaindu itzazu. Taldearen presioa 
sumatzen baduzu, inpultsibotasunez edo 
arriskuen pertzepzio gutxirekin sentitzen 
bazara; gelditu, pentsatu, erabaki eta erran! 
Errespeta zaitzatela eta errespeta ezazu!

Adinez nagusia bazara, zentzuak eta 
bizi-esperientziek erabaki babesleenak 
hartzeko irizpideak eman izanen dizkizute. 
Gogoratu segitu beharreko eredua zarela. 
Bestetan, kontsumitu gabe ere goza 
daiteke. Baina kontsumitzea erabakitzen 
baduzu, egin ezazu arduraz, zer, zenbat, 
nola, noiz eta norekin egin aurreikusiz. 
Aurretiazko ilusioa gerora nahigabe bihur 
ez dadin.

Gozatu bestez zure pertsonarekiko, 
bertzeekiko eta inguruarekiko arduraz eta 
errespetuz, zure oroimenean aurtengo 
oroitzapen hauek grabatuta gera daitezen.

Zer oroitzapen gorde nahi dituzu?

Etxekoekin otordua; lagunarteko poteoa; 
aspaldi ikusi gabeko ezagunarekin dantza 
meneoa; herri kirol saioa ikustea eta 
komentatzea; gustuko neska*-mutilarekin 
ligoteoa (sanoa!); txosnako txanda egitea; 
lau trago edan ondotik kalaka luzea, 
erausian aritzea, mundua moldatzeko 
grinez…

Horietatik zein eginen duzu herriko 
bestetan? Baietz erdia baino gehiago! 
Eta guzti-guztietan solasak, hitzak 
ezinbertzekoak izanen dira. Baina, zein 
hitz? Zein hizkuntzatan ariko gara? Parean 
tokatzen zaigunaren arabera aldatuko 
dugu hizkuntza, seguru aski, gure hautua 
eta nahia, maiz, bazter utzita. Edo taldean 
ohitura delako hasiko gara erdaretan, 
erosoagoa delakoan, iskanbilarik nahi ez 
dugulako, errazago zaigulako, behar bada 
zein hizkuntzatan ari garen kontzientziarik 
hartu ez dugulako… eta ohartu ordurako, 
euskara bazterrean gure herriko bestetan 
ere. Gure solasean bezala, gostako 
zaigu ostatu, autotxoke eta tiobiboetan 
euskarazko musikarik aditzea. Ematen du 
euskara eta ongi pasatzea ezin ditugula 
lotu, arraioa!

Akaso, besta egun hauek probesten 
ahal ditugu gure hizkuntza ohiturei 
erreparatzeko. Norekin eta nola solastatzen 
garen aztertzeko, gure hizkuntza-hautua 
sendotzeko, eta munduari adierazteko 
euskaraz bizi garela, eta euskaraz bizi 
nahi dugula. Eta badakigula euskaraz ongi 
pasatzen. Jarrera kontu bat baita, finean. 

Eta erranen duzu ingurune euskaldunean 
bizi garela, hemen dena egina dagoela… 
Egia da, ingurune aski euskalduna da 
Bortzirietakoa. Herri guztiak daude Udalerri 
Euskaldunen Mankomunitatean (UEMA), 
administrazio eta hezkuntza arloko 

jarduna euskaraz nagusitzen da; herriko 
eragile gehienek ere hau dute hizkuntza 
nagusia, baina… Baina franko dugu oraindik. 
Zailtasunak eta mugak nonahi ditugu: 
lanean, osasun etxean, udalaz gaindiko 
administrazioan, komunikabideetan eta 
pantailetan, erosketak egiterakoan… eta 
baita besta giroan ere. 

Horregatik eta horretarako sortu genuen 
Bor-bor Bortzirietako Euskaltzaleen 
Mugimendua. Euskaraz bizitzeko aukera 
osoagoa izateko. Eragiteko. Astintzeko. 
Mugitzeko eta mugiarazteko. Euskara talde 
bat gara, soziala, irekia, zabala eta herritar 
euskaltzalez osatua. Adin guztietako jendea 
biltzen gara taldean, Bortzirietako bortz 
herrietakoak, eta sare gisa lan egiten dugu. 
Euskararen erabileran eragin nahi dugu, 
eta herritarren kontzientzia piztu, udalerri 
euskaldunen eta arnasaguneen izaerari 
kontzeko. Aldaketak eragiteko sortu gara, 
gizartearen eraldaketa jomugan duten 
prozesu eta mugimenduekin elkarlanean 
aritzeko, eta, hala, justua, iraunkorra eta 
berdinzalea izanen den gizarte euskalduna 
eraikitzen laguntzeko. 

Bortz herrietako biztanleen arteko 
harremanak bulkatu nahi ditugu, eta 
udazkenerako proposamen bat egin dugu 
bide horretan: Bortzirietako euskaltzaleok 
besta batean elkartzea, urriaren 12an, gure 
izaera eta nortasuna indartzeko, euskaraz 
ongi pasatzeko gune bat eraikitzeko, 
batera egoteko toki bat izateko, herrien 
arteko harremana sustatzeko… Bazatoz 
euskararen herrira? Zatoz bestara!

Busti mingaina herriko bestetan

